
Abstrak tesis yang dikemukakan kepada Senat Universiti Putra Malaysia sebagai 

memenuhi keperluan untuk ijazah Doktor Falsafah 

PENEROKAAN DINAMIKA INTIM PROFESIONAL 

DI TEMPAT KERJA DALAM KALANGAN BELIA MUSLIM DI 

SELANGOR, MALAYSIA 

Oleh 

MD. FARIDZ BIN ISMAIL 

September 2019 

Pengerusi :   Profesor Ismi Arif  Ismail, PhD 

Institut :   Pengajian Sains Sosial 

Intim profesional di tempat kerja (IPDTK) adalah suatu fenomena yang sering 

berlaku dalam suasana kerja yang mana seringkali ditafsirkan dengan perspektif 

negatif. Namun, konsep berkenaan perhubungan ini mepunyai pelbagai perspektif 

yang dinamik yang mana kajian ini cuba merungkai pemasalahan ini. Justeru, 

penyelidik menggunakan kaedah kualitatif fenomenologi ini dengan menggunakan 

rekabentuk kajian temubual secara mendalam dengan informan yang terdiri daripada 

13 orang belia muslim professional yang dipilih dengan teknik persempelan 

bertujuan untuk mendapatkan jawapan. Ini bagi mencapai objektif kajian iaitu; (1) 

untuk mendapatkan makna dinamika IPDTK perspektif belia muslim, (2) untuk 

memahami IPDTK yang berlaku dalam kalangan belia muslim, (3) untuk 

mengetahui kesan IPDTK kepada Pembangunan Belia Positif (PYD) dan (4) untuk 

mengetahui cara belia muslim menyantuni IPDTK. Hasil kajian daripada objektif 

pertama mendapati bahawa makna dinamika IPDTK berdasarkan magnitud yang 

merupakan tiga tema kategori iaitu hubungan keserakanan, hubungan intim 

profesional dan hubungan intim peribadi yang merangkumi sembilan subtema. Hasil 

kajian daripada objektif kedua pula mendapati bahawa IPDTK yang berlaku dalam 

kalangan belia muslim merupakan suatu proses yang panjang melibatkan hubungan 

interpersonal antara individu yang mana terdiri daripada tiga kategori tema iaitu 

berkenal-kenalan (taaruf), faham-memahami (tafahum) dan tolong-menolong 

(takaful) yang merangkumi 13 subtema. Berdasarkan objektif kajian ketiga pula 

dapat difahami bahawa IPDTK memberi kesan positif terhadap PYD yang mana 

merangkumi lima tema iaitu berkeyakinan, berkebolehan, keterikatan, 

berkeperibadian dan penyayang yang merangkumi sembilan subtema. Manakala 

hasil kajian terakhir untuk objektif kajian keempat didapati bahawa belia muslim 

menyantuni IPDTK dengan berpegang kepada prinsip Islam dan nilai profesional 

yang mana melibatkan empat kategori tema iaitu pegangan agama sebagai 

pendinding, menghormati jarak peribadi, sikap mengatasi intim peribadi negatif, 

polisi hubungan profesional antara pekerja yang merangkumi tujuh subtema. 

Kesimpulan daripada kajian didapati bahawa asas IPDTK mempunyai dinamika 

perspektif iaitu suatu hubungan yang sangat akrab namun sangat profesional yang 

mempunyai tiga magnitud iaitu hubungan keserakanan, intim profesional dan intim 

peribadi. Oleh itu, bagi kajian yang akan datang, penyelidik mencadangkan agar 

kajian menilai perspektif belia untuk semua kaum samaada warga tempatan dan 

warga asing yang mana dilakukan secara kuantitatif di Lembah Kelang bagi 

memahami fenomena ini secara lebih mendalam dalam perspektif Malaysia. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



© C
OPYRIG

HT U
PM

iii 

Abstract of thesis presented to the Senate of Universiti Putra Malaysia in fulfilment 

of the requirement for the degree of Doctor of Philosophy 

EXPLORING THE DYNAMIC OF PROFESSIONAL INTIMACY AT THE 

WORKPLACE AMONG MUSLIM YOUTH IN SELANGOR, MALAYSIA 

By 

MD. FARIDZ BIN ISMAIL 

September 2019 

Chairman :   Professor Ismi Arif  Ismail, PhD 

Institute :   Social Science Studies 

Intimate Workplace Professional (IPDTK) is a phenomenon that mostly happens in 

the work environment and is often interpreted from a negative perspective. However, 

the concept of this relationship has a variety of dynamic perspectives that this study 

aims to reveal. For this reason, researchers use this qualitative method of 

phenomenology by means of an in-depth interview design with informants made up 

of 13 professional Muslim youths selected using purposive sampling techniques to 

obtain answers. This is to achieve the objectives of the research, namely: (1) to 

introduce the IPDTK dynamics of meaning from the perspective of Muslim youth, 

(2) to understand the IPDTK that occurs among Muslim youth, (3) to know the 

impact of IPDTK on positive youth development (PYD) and (4) to know how 

Muslim youth treat IPDTK. The results of the study from the first objective found 

that the meaning of IPDTK dynamics based on magnitude which is three themes 

category of collegiality, professional intimate relationships and personal intimate 

relationships that include nine subthemes. The results of the second objective study 

found that the IPDTK that occurs among Muslim youth is a long process involving 

interpersonal relationships between individuals, which consists of three categories 

of themes namely acquaintance (taaruf), understanding (tafahum) and helping each 

other (takaful) which includes 13 sub-themes. Based on the objectives of the third 

study, it can be understood that IPDTK has a positive effect on PYD, which includes 

five themes, namely confidence, competence, connection, character and care which 

includes nine sub-themes. While the results of the last study for the fourth research 

objective found that Muslim youths respect IPDTK by adhering to Islamic principles 

and professional values which involves four categories of themes namely religious 

beliefs as a barrier, respect for personal distance, attitude to address negative 

personal intimacy, professional relationship policy between employees which 

includes seven sub-themes. The findings of the study found that the basis of IPDTK 

has a dynamic perspective that is a very similar but very professional relationship of 

three dimensions, namely collegiality, professional intimacy and personal intimacy. 

For future studies, researchers therefore suggest that the study assesses the 

perspective of youth for all races, whether locals or foreigners, which is done 

quantitatively in the Klang Valley in order to understand this phenomenon more 

deeply from a Malaysian perspective.   

BAB 1 

1 PENDAHULUAN 

1.1 Pengenalan 

Bab ini merangkumi latar belakang kajian, latar belakang masalah, penyataan 

masalah, persoalan kajian, objektif kajian, kepentingan kajian serta limitasi kajian 

dan definisi istilah untuk meneroka proses dinamika intim profesional di tempat 

kerja dalam kalangan belia muslim di tempat kerja (IPDTK) di negeri Selangor. 

Cetusan daripada itu, maka timbul empat (4) persoalan kajian yang mana membawa 

kepada penyelidikan untuk mencapai empat (4) objektif kajian secara khusus. Selain 

daripada itu, penyelidik juga mengenalpasti kepentingan kajian agar ia menyumbang 

kepada keilmuan agar memberi manfaat dalam bidang ini. Walau bagaimanapun, 

sumbangan penyelidikan terbatas kepada skop kajian sahaja. Seterusnya bab ini turut 

menyenaraikan dan memberi definisi secara ringkas peristilahan konsep-konsep 

operasi yang menjadi asas kepada kajian. 

1.2 Latar Belakang Kajian 

Perhubungan di tempat kerja adalah perkara lumrah yang berlaku sepanjang kitaran 

kehidupan manusia (Obakpolo, 2015). Perhubungan ini membentuk perilaku dalam 

berinteraksi dan berkomunikasi bersama orang lain terutama ketika berada di alam 

pekerjaan. Menurut kajian yang dijalankan oleh Randle et al., (2012) setiap pekerja 

memperuntukkan masa hampir 8 jam sehari atau 40 jam seminggu untuk 

berkomunikasi dan berhubung dengan keserakanan (Gordon & Hartman. 2009). 

Sudah tentulah dalam menjalankan rutin harian pekerjaan, mereka perlu 

berkomunikasi dan berhubung untuk memastikan perjalanan organisasi yang mereka 

ceburi tercapai (Dian Hikmah & Mohd Zaidi, 2016). Oleh kerana banyak masa 

dihabiskan di tempat kerja, maka lazimnya manusia akan membentuk hubungan 

persahabatan di tempat kerja. Individu tersebut akan membentuk persahabatan 

daripada pelbagai jenis keadaan hubungan (Pakeeza, Haris & Sajjad, 2011). Proses 

ini juga boleh melibatkan pelbagai jenis aras persahabatan, kemesraan, kasih sayang, 

keintiman dan kerjasama (Robert French, 2007; Randle, Gaylor, & Mathis, 2012). 

Ini kerana persahabatan merupakan suatu keadaan sebagai saling bergantung antara 

satu sama lain secara sukarela dan berlaku dari masa ke semasa dengan tujuan untuk 

memudahkan matlamat sosio-emosi (Fraser, 2015). Dalam keghairahan mereka 

bekerja dalam satu pasukan kerja, berkomunikasi dan berhubung, kerjasama yang 

sangat erat antara setiap individu perlu mengikuti undang-undang yang telah 

ditentukan, menumpukan perhatian antara satu sama lain serta menghormati setiap 

ahli dalam satu pasukan (Salman & Hassan, 2015).  

Mengikut kajian oleh Institut Pembangunan Belia Malaysia, sehingga September 

2012, jumlah penjawat awam daripada kalangan belia di Malaysia sahaja sudah 

mencapai 616,000 orang. Ini menunjukkan bilangan golongan belia yang sangat 

besar dalam industri pekerjaan di Malaysia. Pada peringkat belia, hubungan dengan 

rakan sebaya menjadi salah satu perkara utama dalam norma kehidupan mereka 

(Oxenbridge & Evesson, 2012). Belia berkomunikasi dan saling berhubung sesama 

rakan sejawat di tempat kerja untuk mencapai objektif kumpulan kerja serta 

organisasi (Jones, 2009; Myrick et al., 2010). Malah berjumpa dan berbincang secara 

bersemuka menjadi aliran terkini golongan belia berkomunikasi (Destiana et al., 

2013; Ayun, 2015). Cara bekerja belia masakini juga lebih mengutamakan kerja 

berpasukan dalam kumpulan. Belia kini juga lebih suka berbincang sebelum 

membuat sebarang keputusan (Azmi, Rahman & Anuar, 2006).  

Namun begitu, ada sebahagian pekerja dalam kalangan belia muslim ini terlepas 

pandang bahawa hubungan rapat dan intim kadang-kadang tersasar dari tujuan asal 

mereka bekerja dalam satu pasukan. Semua perhubungan bentuk baharu ini menjadi 

alat untuk mereka bertemu dan berbincang serta menjadi sebahagian daripada 

budaya dan cara hidup belia masa kini serta sangat terdedah dengan fenomena 

hubungan intim (Myrick et al., 2010). Dalam konteks intim profesional di tempat 

kerja (Ariana Trevino, 2014), persahabatan yang terjalin di antara keserakanan 

ditakrif sebagai pergantungan secara sukarela antara pekerja dan ia berlaku daripada 

semasa ke semasa dengan tujuan untuk memudahkan matlamat sosio-emosi (Seok-

Hwi Song, 2005). Proses ini juga melibatkan pelbagai jenis persahabatan, 

kemesraan, kasih sayang, keintiman dan kerjasama (Randle, Gaylor & Mathis, 

2012). Mereka berhubung dan berkomunikasi untuk mencapai matlamat organisasi. 

Apabila membincangkan isu intim profesional di tempat kerja (IPDTK), belia 

Muslim juga tidak terkecuali daripada terlibat dalam fenomena ini.  

1.3 Permasalahan Kajian 

Intim di tempat kerja sering dipandang oleh masyarakat Malaysia sebagai sesuatu 

proses yang dikaitkan dengan perbuatan dan tingkah laku yang membawa kepada 

keburukan (Siti Fatimah, 1999). Ini kerana intim di tempat kerja dikaitkan dengan 

perlakuan negatif yang sering dilaporkan dalam media. Contohnya akhbar Utusan 

Malaysia (2011) melaporkan bagaimana kakitangan sebuah syarikat penerbangan 

negara ditangkap kerana terlibat dengan perlakuan seksual yang bermula dengan 

hubungan intim profesional di tempat kerja kemudian berlaku hubungan intim 

peribadi yang mengakibatkan terjerumus gejala negatif tersebut. Kes-kes yang 

melibatkan hubungan intim peribadi di tempat kerja ini bukan sahaja melibatkan 

syarikat swasta, malah ia juga berlaku pada organisasi kerajaan. Sebagai contoh 

laporan Utusan Malaysia, (2011) turut melaporkan kejadian seorang ketua pengarah 

di sebuah kementerian telah di tangkap bersama kakitangannya dan laporan Berita 

Harian, (2012) berkenaan tangkapan di Pulau Pinang ke atas seorang Timbalan 

Ketua Setiausaha sebuah Kementerian bersama pembantu peribadinya. Kes intim di 

tempat kerja turut berlaku dalam organisasi yang ternama seperti Google 

International Inc yang melibatkan kakitangan dengan kes hubungan intim di tempat 

kerja. Akibatnya individu tersebut ditamatkan perkhidmatannya kerana perlakuan 

tersebut dianggap mencemarkan reputasi Google (Robert French, 2007 & Kara 

Swisher, 2013). 

Antara bentuk hubungan di tempat kerja yang kurang dibincangkan secara ilmiah  

adalah berkaitan keintiman di tempat kerja secara profesional. Berdasarkan data kes 

yang dirujuk ke pihak kaunseling agama, jelas menunjukkan bahawa masyarakat 

masih keliru dalam membezakan antara hubungan intim profesional dengan 

hubungan intim peribadi di tempat kerja. Ini kerana persahabatan bersama rakan 

sejawat di tempat kerja ini juga dikenali sebagai hubungan Intim Profesional Di 

Tempat Kerja (Berman, West, & Richter, 2002; Megan Donohoe, 2010; & Gilen, 

2014) atau selepas ini diringkaskan dengan akronim IPDTK. Intim Profesional di 

tempat kerja (IPDTK) bermakna hubungan yang terjalin antara pekerja yang bekerja 

dalam suatu organisasi yang mana mereka berkomunikasi dan berhubung untuk 

mencapai matlamat organisasi (Rogers & Holloway, 1993). Antara sarjana awal 

yang menulis berkenaan penyelidikan ini adalah Rogers dan Holloway (1993) dan 

penulisan mereka  bertajuk ‘Professional Intimacy: Somewhere Between Collegiality 

and Personal Intimacy’. Justru, ini jelas menunjukkan bahawa konsep IPDTK 

merupakan sesuatu yang baharu dan amat jarang dibincangkan mahupun diselidiki 

secara ilmiah dan impirikal dalam konteks Malaysia walaupun ia telah mula 

diperkatakan di barat semenjak tahun 1993 lagi.  

IPDTK adalah perkara penting yang menjadi sebahagian daripada lumrah kitaran 

kehidupan manusia. Hubungan ini membolehkan kita berinteraksi dan 

berkomunikasi bersama orang lain. Di Barat, mereka memahami IPDTK sebagai 

hubungan persahabatan dan perkongsian daripada banyak aspek yang melibatkan 

perkongsian ikatan emosi serta mereka sendiri amat memahami persoalan diri 

masing-masing. Ia bermakna seseorang yang mempunyai rakan sekerja yang 

menjalin persahabatan yang intim dan proses ini berlaku dalam tempoh masa yang 

agak lama. Melaluinya, individu memahami sedikit sebanyak perkara yang 

melibatkan peribadi rakan sekerja seterusnya mendapat kepercayaan penuh daripada 

sahabatnya (Mallett-Hamer, 2005; Zelizer, 2009). Dalam konteks kajian ini, IPDTK 

merujuk kepada hubungan intim profesional yang positif dan sering dikatakan 

sebagai pemangkin kepada kerja berpasukan (Wan Idros & Maizatul Haizan, 2012). 

Ia bermakna hubungan yang terjalin dalam keadaan yang sangat mesra antara pekerja 

yang bekerja dalam suatu organisasi. Walaupun secara amnya hubungan seperti ini 

membawa konotasi yang positif, namun realitinya terdapat kes-kes penyimpangan 

dari tujuan asal IPDTK tersebut. Salah satu contohnya seperti tangkapan berkhalwat 

sehingga mengakibatkan perceraian yang melibatkan golongan belia yang dibawa ke 

mahkamah yang asalnya bermula daripada hubungan IPDTK. Terdapat juga situasi 

permasalahan yang melibatkan perhubungan di tempat kerja yang mana IPDTK 

disalahguna oleh individu yang terlibat hingga terjebak kepada hubungan sulit dan 

akhirnya tersasar dalam gejala hubungan terlarang (Marican, 2008).  

Walaupun maklumat mengenai fenomena IPDTK ini boleh didapati daripada 

dapatan kajian di Barat, perlu diingatkan bahawa sistem nilai di Barat adalah berbeza 

dengan sistem nilai, budaya dan agama di Malaysia. Malah, konsep dan model yang 

melibatkan IPDTK di Barat seperti Community of Practice (CoP) dan Positive Youth 

Development (PYD) tidak banyak meletakkan sistem nilai agama dan budaya 

sebagai asas utama perbincangan. Ini kerana di dalam konteks budaya timur yang 

mementingkan budaya kolektif seperti gotong-royong dan kerjasama di dalam 

masyarakatnya (Mohd Yusof et al., 2011). Para pekerja selalunya berkomunikasi 

(Seok-Hwi Song, 2005) dan bergerak dalam satu kumpulan secara intim profesional. 

Oleh itu, nilai dan adab budaya serta agama (Ruhaizie Riyadzi, 2010) seringkali 

dijadikan pegangan hidup untuk melaksanakan tugasan seharian. 

Kelompangan daripada sudut budaya dan agama yang tidak disentuh oleh sarjana 

barat inilah yang dijadikan skop perbincanga dalam kajian ini. Ini kerana kajian ini 

menerokai proses adaptasi belia tentang hubungan IPDTK dalam ruang lingkup nilai 

agama dan budaya yang tidak disentuh oleh sarjana barat sebelum ini. Model dan 

teori seperti yang di utarakan oleh sarjana barat seperti Engestrom (1997) dan 

Wenger et al. (2006) tidak begitu jelas mengaitkan proses ini dalam konteks nilai 

agama dan budaya, malah hanya membincangkan daripada perspektif yang secular 

sifatnya. Ini kerana manusia memerhatikan dan belajar melalui apa yang diperhati 

dan ditafsirkan dengan apa yang berlaku di sekeliling mereka (Bandura, 1971; 

Maisto, Carey, & Bradizza, 1999). Berdasarkan kajian ini, diharapkan ia mampu 

membantu belia untuk memerhati bagaimana rakan mereka membentuk hubungan 

IPDTK secara yang positif. Beliau juga berpandangan bahawa melalui sosialisasi, 

intim profesional dan keserakanan mungkin akan berlaku mengikut situasinya. 

Mereka berkomunikasi, berhubung, berbincang dan menyumbang idea bermanfaat 

untuk organisasi dalam konteks Komuniti Pengamal atau Community of Practice 

(CoP) (Wenger, 2004 & Holland, 2009). Ini kerana komuniti pengamal adalah satu 

kelompok informal yang menghimpunkan segolongan individu daripada pelbagai 

bidang pengalaman, kepakaran serta pengetahuan untuk menyumbang idea dengan 

tujuan memperbaiki atau mencapai sesuatu matlamat (Lave, 1991; Alan Frost, 2010; 

Zulfa Avidiansyah, 2011).  

Pada kebiasaanya perhubungan di tempat kerja, kakitangan akan berkomunikasi dan 

di antara satu sama lain dalam satu kumpulan secara intim profesional (Seok-Hwi 

Song, 2005 & Donohoe, Francis, & Ph, 2010). Ini kerana IPDTK adalah hubungan 

persahabatan dan perkongsian daripada banyak aspek yang melibatkan perkongsian 

ikatan emosi sesama pekerja terutama dalam kalangan belia. Belia sangat 

mementingkan hubungan antara sesama mereka dalam alam pekerjaan dan 

kehidupan seharian. Oleh kerana banyak masa yang dihabiskan di tempat kerja, 

maka lazimnya belia akan membentuk hubungan persahabatan yang erat, intim dan 

rapat melibatkan pelbagai jenis aras persahabatan seperti kemesraan, kasih sayang, 

keintiman dan kerjasama.  

1.4 Persoalan Kajian 

Berdasarkan kepada permasalahan kajian, analisis ini bertujuan menjawab persoalan 

seperti yang berikut: 

1. Apakah makna dinamika IPDTK perspektif belia muslim? 

2. Bagaimanakah IPDTK berlaku dalam kalangan belia muslim? 

3. Sejauh manakah IPDTK memberi kesan kepada Pembangunan Belia Positif  

(PYD)? 

4. Bagaimanakah belia muslim menyantuni  IPDTK? 

1.5 Objektif 

Berdasarkan persoalan kajian, secara umumnya kajian ini bertujuan untuk 

memahami fenomena IPDTK. Manakala objektif khusus bagi kajian ini ialah: 

1. Untuk mendapatkan makna dinamika IPDTK perspektif belia muslim. 

2. Untuk memahami IPDTK yang berlaku dalam kalangan belia muslim. 

3. Untuk mengetahui kesan IPDTK kepada Pembangunan Belia Positif 

(PYD). 

4. Untuk mengetahui cara belia muslim menyantuni IPDTK. 

 

 

Kepentingan Kajian  

 

Persahabatan di tempat kerja  selalunya berkait dengan banyak proses penting dan 

tindakan seperti kepuasan bekerja, pembangunan kerjaya, daya kreativiti, dan 

kebolehan membuat keputusan. Ia juga mempunyai perkaitan rapat dengan IPDTK 

dan golongan belia yang mempunyai isu dalam perkara ini. Oleh yang demikian, 

kajian ini sangat diperlukan untuk mencari jawapan adakah generasi belia muslim 

untuk mereka benar-benar memahami apakah makna, punca, kesan dan akibat 

daripada fenomena IPDT ini. 

Kepentingan Terhadap Masyarakat  

 

Berdasarkan kajian yang dilakukan ini, adalah amat penting kefahaman kepada 

konsep ini dalam pembinaan jatidiri belia muslim yang mampan (Fadillah Mansor, 

2008; Ismail, Najihuddin, & Hassan, 2013), mempunyai daya tahan dan daya juang 

yang tinggi serta berintegriti yang amat diperlukan dalam membentuk pelapis nuasa 

kepimpinan negara (Azimi Hamzah, 1996). Kemahiran berkomunikasi Inter-

personal, fasih berbicara, kebolehan memimpin, bijak membuat keputusan serta 

sentiasa bermotivasi dan mampu mendorong orang lain adalah ciri-ciri pembinaan 

belia positif yang sepatutnya dibangunkan dalam organisasi (Gaur & Ebrahimi, 

2013). Oleh itu, kajian ini sangat penting untuk dijadikan panduan kepada golongan 

belia muslim di negara ini di  dalam mempelajari kemahiran perhubungan di tempat 

kerja agar belia muslim yang terbentuk adalah generasi belia muslim yang mampu 

berkomunikasi secara cemerlang dan berhikmah di tempat kerja dalam 

mempersiapkan kebolehmenjadian pemimpin yang berkaliber di masa hadapan. 

1.5.1 Kepentingan Terhadap Dasar-Dasar Kerajaan 

Kajian mengenai IPDTK ini sangat penting kerana ia dapat membantu pihak yang 

berkepentingan dalam membina garis panduan perhubungan di tempat kerja (Nazari 

Ismail, 2007) bagi mana-mana organisasi seperti di institusi kerajaaan contohnya 

Kementerian Sumber Manusia, Kementerian Belia dan Sukan atau Kementerian 

Pembangunan Wanita Keluarga dan Masyarakat. Ia juga dapat memberikan 

sumbangan yang signifikan terutamanya kepada generasi belia berkaitan dengan 

pendidikan perhubungan di tempat kerja (Zilberstein & Spencer, 2017). Hasil kajian 

ini dapat memberi garis panduan tatacara adab dan tingkahlaku dalam perhubungan 

secara profesional di tempat kerja mengikut budaya dan nilai positif yang 

berpaksikan kepada nilai agama dan budaya Muslim di tempat kerja. 

1.5.2 Kepentingan Terhadap Polisi Organisasi 

Kajian ini juga penting kepada generasi belia di tempat kerja agar pihak organisasi 

mampu menjadikan kajian ini sebagai rujukan dalam membangunkan polisi bertulis 

mengenai IPDTK bagi mengekang perkara-perkara negatif yang berkait dengan 

hubungan di tempat kerja. Ini kerana, perhubungan intim yang sangat rapat dan intim 

antara silang jantina, melewati batas hubungan peribadi akhirnya menatijahkan 

hubungan terlarang dan membawa kesan negatif kepada organisasi. Tindakan seperti 

pilih kasih, nepotisme dalam pembuatan keputusan, kebocoran maklumat sulit 

organisasi serta lain-lain yang boleh mengalakkan gossip serta gangguan seksual di 

tempat kerja (Zelizer, 2009 & Donohoe et al., 2010). 

1.6 Skop Kajian 

Penyelidikan ini bertujuan untuk menerokai makna dinamika intim profesional di 

tempat kerja dalam kalangan belia muslim. Limitasi kajian ini hanya dilakukan ke 

atas golongan belia muslim yang bekerja di sekitar Selangor sahaja. Ini disebabkan 

mereka bekerja di tempat yang sama, berkongsi nilai agama dan nilai budaya yang 

sama. Namun jika penyelidik memberi fokus kajian terhadap belia daripada pelbagai 

agama, maka nilai yang timbul daripada intim profesional itu mempunyai pandangan 

alam yang berbeza. Temubual yang dijalankan di tempat kerja, sama ada di agensi 

kerajaan atau swasta. Organisasi di tempat kerja dijadikan konteks kajian ini 

memandangkan kajian perhubungan intim profesional yang ingin dikaji adalah 

proses sosialisasi yang berlaku di tempat kerja tersebut.  

Dalam kajian ini, ia melibatkan belia dalam kalangan lelaki dan wanita Muslim 

sahaja. Penyelidik juga tidak meneroka perhubungan antara lelaki dengan lelaki atau 

antara wanita dengan wanita. Penyelidik berpandangan bahawa intimasi 

persahabatan antara gender yang berbeza adalah lebih jelas untuk dikupas 

berbanding dengan perhubungan intim antara sesama gender yang boleh 

mengundang kesangsian (Noor ’Ashikin et al., 2015).  

1.7 Takrifan Konsep 

Bahagian ini merupakan penjelasan secara ringkas mengenai konsep-konsep yang 

yang merupakan takrif konseptual kendalian konstruk kepada kajian. Manakala 

konstruk pula adalah kata kunci yang menjadi tujuan dalam kajian. Ia merupakan 

asas kepada idea yang membentuk pelbagai elemen konseptual yang mencetuskan 

penyelidikan. Semua konstruk-konstruk kajian ini merupakan elemen penting dalam 

IPDTK yang merupakan fenomenologi yang membawa kepada persoalan-persoalan 

kajian. Berikut merupakan takrifan konsep yang menjadi pembolehubah dalam 

penyelidikan ini. 

1.7.1 Dinamika  

Secara umum dinamika membawa maksud, bertenaga, berkebolehan untuk bertukar 

dan berubah, berupaya memberi tekanan dan perubahan. Manakala melalui 

perspektif proses dan sesuatu sistem pula ia bermakna sentiasa berubah-ubah, 

mempunyai fleksibiliti, keragaman aktiviti, bertenaga, bersifat positif, efektif, 

agresif serta dapat memberi tekanan terhadap sesuatu proses. 

1.7.2 Belia muslim 

Menurut istilah yang didaftarkan di Pertubuhan Bangsa-Bangsa Bersatu untuk belia 

adalah antara 15 hingga 25 tahun. Manakala mengikut istilah yang digunakan oleh 

Dasar Belia Negara, umur yang dikategorikan belia adalah daripada 15 hingga 30 

tahun. Manakala dalam Islam definisi belia muslim mengikut Dr. Mustofa Al-Khind 

dalam kitabnya ‘Fiqh Al-Manhaji Mazhab As-Syafie’ (Mustofa Al-Khind, 2011) 

yang menyatakan umur belia dikira setelah seseorang Muslim itu mencapai had 

‘Aqil-Baligh’ untuk lelaki dan ‘kedatangan haid’ untuk perempuan. Hal ini kerana, 

pada usia ini seseorang lelaki atau perempuan tersebut telah sampai pada tahap umur 

tertentu dan layak menerima tanggungjawab yang ditentukan oleh syariat. Dalam 

konteks kajian ini, Belia muslim merujuk kepada belia lelaki dan wanita yang 

beragama Islam yang menerima tanggungjawab bekerja di dalam satu organisasi 

serta mampu berfikir dengan waras berdasarkan syariat Islam bagi mencapai 

matlamat organisasi. Diantara difinisi yang lain mengenai Belia Muslim yang 

diterangkan disini adalah suatu sosok belia yang mempunyai kefahamaan atau fikrah 

Islam yang sempurna dari sudut pengamalan dan tindakan disamping sentiasa 

menjaga kemuliaan akhlak, adab, perbuatan dan tingkah-lakunya. 

1.7.3 Intim Profesional. 

Intim Profesional dalam kajian ini bermaksud suatu kedudukan hubungan yang 

sangat rapat dan akrab antara dua orang individu atau lebih, saling berkongsi 

pengalaman dan pengetahuan serta dalam hubungan tersebut terdapat unsur 

keterbukaan daripada segi idea dan buah fikiran. Hubungan ini didasari dengan 

hubungan persahabatan yang sangat menjaga dan mementingkan ciri-ciri prinsip 

profesional dalam persahabatan iaitu dengan mengutamakan tanggungjawab dan 

akauntabiliti dalam sebarang tindakan, melakukan kerja dengan penuh sikap 

komitmen dan amanah, beretika, membuat keputusan secara kreatif, mempunyai 

kemahiran dan pengetahuan dalam bidang mereka, mempunyai tokoh dan daya 

kepimpinan serta keputusan berasaskan hasil. 

1.7.4 Keserakanan (Collegiality) 

Keserakanan biasanya digunakan untuk menerangkan tentang keadaan persahabatan 

yang rapat, profesional dan kukuh. Ia juga digambarkan sebagai sebuah kekuatan 

kerja berpasukan atau teamwork di dalam sebuah organisasi. Elemen utama yang 

mengkategorikan ciri-ciri ini seperti bekerja dalam satu kumpulan (teamwork), 

perkongsian tanggungjawab (sharing responsibilities), kepercayaan setiap ahli 

mempunyai kebolehan yang diiktiraf (trusted), hanya berurusan dalam hal ehwal 

kerja yang formal, pengambilan risiko bersama atas keputusan yang telah dilakukan 

bersama (risk taking) serta elemen pendedah kepada kekuatan dan kelemahan diri 

kepada rakan satu pasukan (Self Disclosure) (Woodfield & Kennie, 2008; Bakke, 

2013)  

1.7.5 Komuniti Pengamal (CoP) 

Secara umumnya komuniti pengamal adalah suatu komuniti kumpulan manusia yang 

mempunyai minat, keinginan, keterujaan dan matlamat yang sama. Mereka 

berkongsi semangat untuk sesuatu yang mereka ketahui. Mereka juga selalu 

berinteraksi dengan tujuan untuk memperbaiki sesuatu amalan agar ia menjadi lebih 

bermakna. Terdapat tiga elemen penting dalam konsep pengamal pembelajaran ini 

iaitu domain (domain), komuniti (community) serta pengamalan (practice). Dalam 

konteks IPDTK ini, belia di tempat kerja berinteraksi dan belajar melalui proses 

sosialisasi berserta nilai yang ada dipersekitaran mereka. Melalui perhubungan dan 

interaksi mereka, belia dapat mempelajari ilmu pengetahuan dan amalan berbentuk 

pengetahuan yang tersurat (explicit knowledge) seperti latihan, pementoran, 

coaching serta lain-lain. Manakala bentuk ilmu pengetahuan yang tersirat (tacid 

knowledge) inilah yang banyak dipelajari oleh belia secara tidak langsung di tempat 

kerja seperti perlakuan, sikap, pengalaman, cara berfikir dalam menyelesaikan 

masalah, kompitensi, komitmen serta ilmu lain yang mungkin didapati melalui 

pemerhatian belia di tempat kerja. 

1.8 Rumusan 

IPDTK merupakan sebuah gagasan perhubungan yang menggambarkan fenomena 

hubungan intim erat dan mesra yang berlaku secara professional di tempat kerja. Ia 

melibatkan pelbagai aras persahabatan seperti kemesraan, kasih-sayang, keintiman 

serta kerjasama yang berlaku secara profesional. Justeru, kajian ini cuba untuk 

merungkaikan fenomena IPDTK yang berlaku dalam kalangan belia muslim di 

tempat kerja secara lebih mendalam dan terperinci. 

